
Saksnr Utval Møtedato 
 Kontrollutvalet 30.05.2018 

 
 
 
Tilbakemelding til forvaltningsrevisjonsrapporten "Norsk 
digital læringsarena (NDLA)" 
 
 
Bakgrunn 
Fylkestinget behandla i møte 11. desember 2017 i sak T-55/17, 
forvaltningsrevisjonsrapportane «NDLA I» og «NDLA II». Fylkestinget gjorde der 
følgjande vedtak:  
 

Samrøystes vedtak i Fylkestinget - 11.12.2017 (Sak T-55/17) 
1. Fylkestinget tar forvaltningsrevisjonsrapportane NDLA I og NDLA II til etterretning.  
2. Fylkestinget ber fylkesrådmannen evaluere organiseringa av NDLA-samarbeidet, derunder 

om selskapsforma er hensiktsmessig.  
3. Fylkestinget sluttar seg til vedtaket frå fylkestinget i Hordaland fylkeskommune vedrørande 

forvaltningsrevisjonsrapporten NDLA II.  
4. Fylkestinget ber styrerepresentanten frå Møre og Romsdal fylkeskommune bidra til at 

vedtaka som er fatta av fylkestinget i Hordaland fylkeskommune vert satt i verk.  
5. Fylkestinget ber fylkesrådmannen omtale NDLA i den årlege eigarskapsmeldinga. 

 
Deretter vedtok kontrollutvalet i sak KO 7/18 å sende over rapporten til 
fylkesrådmannen for utarbeiding av ei prioritert handlingsplan som viser tiltak for å 
følgje opp revisor sine konklusjonar og tilrådingar. Kontrollutvalet gjorde slikt 
samrøystes vedtak:  
 

Samrøystes vedtak i Kontrollutvalet - 24.01.2018 (sak KO-7/18) 
1. Med bakgrunn i forvaltningsrevisjonsrapporten «Norsk digital læringsarena (NDLA)» og 

fylkestinget sitt vedtak, blir fylkesrådmannen bedt om å gi tilbakemelding til kontrollutvalet 
på kva tiltak som vil bli utført for å følgje opp fylkestinget sitt vedtak.  

2. Frist for tilbakemelding til kontrollutvalet er 20. februar 2018. 
 
For ordens skuld er kontrollsjefens oppsummering av 
forvaltningsrevisjonsrapportane og tilleggsrapport med tilhøyrande anbefalingar 
lagt ved.  
 

- Vedlegg 1: Kontrollsjefen sin oppsummering av forvaltningsrevisjonsrapportane NDLA 
 
  

Dato: Referanse: Vår saksbehandlar:  

Vurdering 
Kontrollsjefen har mottatt tilbakemelding frå fylkesrådmannen 
v/fylkesutdanningssjefen. Tilbakemeldinga ligg vedlagt.  
 

- Vedlegg 2: Tilbakemelding frå administrasjonen  
- Vedlegg 3: Presentasjon frå fylkesutdanningssjef 

 
Kontrollsjefen har gått igjennom tilbakemeldinga frå fylkesrådmannen 
v/fylkesutdanningssjefen, og vurdert skisserte tiltak. Kontrollsjef har også hatt 
møte med fylkesutdanningssjefen og drøfta tiltaka. 
 
Vidare er saksdokument frå kontrollutvalet i Hordaland fylkeskommune, i samband 
med deira oppfølging som vertsfylkeskommune, også gått gjennom og vurdert. 
Desse ligg vedlagt 
 

- Vedlegg 4: Sakspapir frå behandling i kontrollutvalet i Hordaland f.k – 18.12.17 
- Vedlegg 5: Sakspapir frå behandling i kontrollutvalet i Hordaland f.k – 07.05.18 

 
Oppfølginga av fylkestinget sitt vedtak kan punktvis framstillast slik (sjå tabell 
under) 
 

Vedtak i fylkestinget til oppfølging Kontrollsjefen sine kommentarar Dokumentasjon 
Pkt 2 Fylkestinget ber fylkesrådmannen 

evaluere organiseringa av NDLA-
samarbeidet, derunder om 
selskapsforma er hensiktsmessig. 
 

 Sjå fylkesutdanningssjefens tilsvar  Vedlegg 2 pkt 2 og 
delvis vedlegg 3 

Pkt 3 Fylkestinget sluttar seg til vedtaket 
frå fylkestinget i Hordaland 
fylkeskommune vedrørande 
forvaltningsrevisjonsrapporten 
NDLA II. 
 

 Sjå fylkesutdanningssjefens tilsvar  
 

 
 Sjå sakspapir - Handlingsplan 

Forvaltningsrevisjon NDLA 2 
 

(Behandla i kontrollutvalet til Hordaland 
f.k 18.12.17 
 

 
 Sjå sakspapir Oppfølging av NDLA 2 

 
(Behandling i kontrollutvalet til 
Hordaland f.k 07.05.18) 

 
 

Vedlegg 2 pkt 3 
 
 
Vedlegg 4 
 
 
 
 
 
 
Vedlegg 5 
 

Pkt 4 Fylkestinget ber 
styrerepresentanten frå Møre og 
Romsdal fylkeskommune bidra til at 
vedtaka som er fatta av fylkestinget 
i Hordaland fylkeskommune vert 
satt i verk. 
 

 Sjå fylkesutdanningssjefens tilsvar  Vedlegg 2 pkt 4 
 

Pkt 5 Fylkestinget ber fylkesrådmannen 
omtale NDLA i den årlege 
eigarskapsmeldinga. 
 

  

 
  



Side 3 
 

 

 
 
Vedk. pkt 2 i fylkestinget sitt vedtak: 
Kontrollsjefen registrerer at gjennom nye vedtekter er styringslinjene no endra. Det 
er også etablert nytt styre med 5 medlem. Vidare består representantskapet no av 
eigarane (18 fylkeskommunar), som tidligare satt i verksemda sitt styre. Den 
endringa som er gjort har fylkesrådmannen v/fylkesutdanningssjefen gjort greie 
for. 
 
Med bakgrunn i dei alvorlege funna i forvaltningsrevisjonane, derunder at selskapet 
også blei meld til påtalemyndigheita, meiner kontrollsjefen at fylkeskommunen 
hadde vore tent med ei noko breiare evaluering av NDLA – samarbeidet og 
organiseringa av denne. Det var dette som også var tanken med kontrollutvalet sin 
innstilling til fylkestinget og som låg til grunn for fylkestinget sitt vedtak. Vidare 
meiner kontrollsjefen også at sjølve selskapsforma bør evaluerast  slik fylkestinget 
sitt vedtak føreset. Kontrollsjefen kan ikkje sjå at slik evaluering er gjort. 
 
Kontrollsjefen registrerer eksempelvis at Rogaland fylkeskommune har utført ei brei 
evaluering av NDLA-drifta og NDLA-samarbeidet, derunder vurdert alternative 
løysingar. I den evalueringa er det også utført lærarundersøkingar samt henta inn 
innspel frå utdanningsforbundet. Saksdokument frå 14. mars 2018 i Rogaland f.k, 
er lagt ved som eit eksempel på gjennomføring av ei brei evaluering: 
 

- Vedlegg 6: Saksdokument i Rogaland f.k 
 
Rogaland fylkeskommune gjorde elles slikt vedtak på basis av saksframstillinga av 
14.03.18: 
 

Rogaland fylkeskommune sier opp avtalen med NDLA og starter forhandlingen om ny avtale med NDLA. Resultat 
av forhandlingene og ny selskapsavtale legges frem for politisk behandling. I forhandlingen forutsetter fylkestinget 
at følgende momenter blir tatt med:  
- Kostnadsfordeling i selskapet skal fremmes for politisk godkjenning hvert år   
- Rogaland fylkeskommune forutsetter at NDLA tar initiativ overfor fylker som ikke er med - med mål om å få 

dem med i NDLA  
- Rogaland fylkeskommune forutsetter at styret i NLDA skaffer seg en bredde i kompetanse som gjenspeiler 

oppgavene til selskapet.  
- Rogaland fylkeskommune forutsetter at NDLA oppretter et forum for representasjon fra de aktuelle 

fagforeningene og elevene. - Rogaland fylkeskommune forutsetter at NDLA skal ha et større fokus på  
utvikling av innhold i stedet for plattform.  

- I samme sak som ny selskapsavtale, vurderes:  
a. Reelle alternativer til NDLA, inkludert hvordan andre utdanningsnivåer (HoU-og grunnskolesektoren og 

andre land) arbeider med digitale læremidler og digital pedagogikk.  
b. Det bes samtidig om at NDLA legger frem egne planer for videre utvikling.  

 
Rogaland fylkeskommune har soleis meld seg ut, men skal samstundes forhandle 
om ny avtale. For kontrollsjefen står det fram som uklart kva konsekvensar dette 
har, eventuelt om det har konsekvensar for styrings- og kontrollføremål 
 
Kontrollsjefen saknar derfor ei noko breiare evaluering av NDLA samarbeidet og 
organiseringa av denne, derunder i kva grad samarbeidet og deltakinga er 
hensiktsmessig for Møre og Romsdal fylkeskommune. Moment som økonomi og 
utvikling av utgifter til læremiddel samt undersøkingar om omfang og eventuelt 
nytten bruken av NDLA eventuelt har for lærarar og elevar i Møre og Romsdal 
fylkeskommune, kan vere moment blant fleire som det kan vere hensiktsmessig å 
vurdere samanlikna med andre alternativ.  
  



Side 4 
 

 

 
Vidare meiner kontrollsjefen selskapsforma også bør evaluerast slik fylkestinget 
føreset. Det er og viktig i ei slik evaluering av selskapsforma, at styrings- og 
kontrollperspektivet blir vurdert nærare ved ulike alternativ av selskapsformer.  
Kontrollsjefen vil her gjøre merksam på at eksempelvis er ikkje rekneskapet til 
NDLA underlagt revisjon som særrekneskap, men blir slik kontrollsjefen oppfattar 
det, revidert som del av Hordaland f.k sitt rekneskap. Det kan innebere at NDLA sitt 
rekneskap reelt sett ikkje er eksplisitt revidert.  
 
Med bakgrunn i funna frå forvaltningsrevisjonsrapporten, er det derfor svært gode 
grunnar til å evaluere selskapsforma grundig, og spesielt med omsyn til styrings- 
og kontrollperspektivet. 
 
Vedk. pkt 3 i fylkestinget sitt vedtak 
 
Kontrollsjefen har gjennomgått kontrollutvalet i Hordaland fylkeskommunen sin 
oppfølging og behandling av revisors sine tilrådingar. Revisor sine konklusjonar og 
tilrådingar i forvaltningsrevisjonsrapporten NDLA II, var følgjande: 
 

1. Sikrar at alle medarbeidarar i NDLA er tilstrekkeleg informert om relevante rutinar og internkontrolltiltak 
knytt til anskaffingar og innkjøp.  
 

2. Etablerer rutinar for fakturahandsaming som sikrar at det blir utført kontroll av at fakturaar frå leverandørar 
inneheld all naudsynt informasjon.  

 

3. Fullfører arbeidet med å etablere rutinar for kommunikasjon og rapportering mellom dagleg leiing og styret.  
 

4. Vurderer korleis ein kan tydeleggjere overfor medarbeidarane i NDLA kven som har kva roller i samarbeidet 
når det gjeld innkjøp, samt korleis NDLA er organisert med omsyn til bestilling og avgjersler rundt 
utviklingsarbeid. 

  

5. Går gjennom og avklarar med dei ulike involverte partane korleis handsaming av personopplysningar om 
NDLA sine brukarar skal organiserast og dokumenterast, og inngår databehandlaravtalar som manglar for å 
sikre at handsaming av personopplysningar blir regulert i samsvar med gjeldande regelverk.  

 

6. Sikrar at alle medarbeidarar i NDLA er tilstrekkeleg informert om system og rutinar for:  
a. Avviksmelding og -handtering.  
b. Varsling om kritikkverdige forhold.  

 
7. Sikrar at medarbeidarar som varslar om kritikkverdige forhold i samsvar med arbeidsmiljølova, blir følgt opp 

og teke hand om i samsvar med gjeldande føresegn om vern mot gjengjelding ved varsling.  

Kontrollutvalet i Hordaland fylkeskommune har følgt opp punkta over gjennom to 
møter, 18. desember 2017 og 7. mai 2018. Kontrollsjefen har gått gjennom 
sakspapira med underliggande dokumentasjon. Basert på gjennomgangen er det 
særleg to forhold som står att: 
 

- Pkt 3 som gjeld etablering av rutinar for rapportering og kommunikasjon 
mellom styret og dagleg leiar 
 

- Pkt 5 som gjeld databehandlaravtaler mellom NDLA og eigarane. 
 
Kontrollutvalet i Hordaland f.k har vidare oppfølging av desse punkta. Det vises 
elles også til omtale av punktet i tilsvaret frå fylkesrådmann v/fylkesutdanningssjef. 

Vedk. pkt 4 i fylkestinget sitt vedtak 
Gjennom tilsvaret frå fylkesrådmann og dialog med fylkesutdanningssjef registrerer 
kontrollsjefen at fylkeskommunen ved fylkesutdanningssjef, har vore aktivt som 
bidragsytar i styret den seinare tid. Punktet er derfor svara ut tilfredsstillande. 
 
Vedk pkt 5 i fylkestinget sitt vedtak 
Dette punktet er ikkje svara ut i administrasjonen sitt tilsvar. Kontrollsjefen vil 
følgje opp dette punktet.  
 
 
Øvrige merknadar frå kontrollsjefen vedkomande NDLA: 
Elles merkar kontrollsjefen seg at årsmeldinga til NDLA 2017 i liten grad 
kommenterer kritikken som er gitt i forvaltningsrevisjonsrapportane, ei heller om 
den negative omtala NDLA har hatt i media. Gitt situasjonen synes kontrollsjefen 
dette er overraskande og lite tillitsskapande.  
 

- Vedlegg 7 – Årsmelding 2017 NDLA 
 
Vidare har kontrollsjefen vore i kontakt med sekretariatet til kontrollutvalet i 
Telemark fylkeskommune. Det føreligg ingen ny informasjon om anmeldinga som 
kontrollutvalet i Telemark fylkeskommunen gjorde til påtalemyndigheita.   
 
Oppsummering: 
Kontrollsjefen registrerer at det i NDLA er satt i verk ei rekke tiltak for å lukke 
revisor sine tilrådingar. Vidare har kontrollsjefen gjennom dialog med 
fylkesutdanningssjefen samt ved gjennomgang av anna dokumentasjon om 
verksemda, fått god kjennskap til arbeidet som er satt i gang for å betre styring og 
kontroll av NDLA.  
 
Etter kontrollsjefens vurdering har fylkesrådmannen v/fylkesutdanningssjefen 
likevel ikkje gitt tilstrekkeleg tilsvar når det gjeld pkt 2 i fylkestinget sitt vedtak. 
Kontrollsjefen meiner derfor at kontrollutvalet må be fylkesrådmannen om 
ytterlegare dokumentasjon. Dette gjeld: 

- Breiare evaluering av NDLA organiseringa og samarbeidet 
- Evaluering av selskapsforma til NDLA 

 
Med bakgrunn i funna i forvaltningsrevisjonsrapporten, må evalueringa spesielt ta 
omsyn til om korleis styrings- og kontrollformål er tatt i vare frå eit eigarsynspunkt. 
Det vises og til omtale vedkomande pkt. 2 over (på side 3 og 4) 
 
Dei øvrige punkta er etter kontrollsjefen sitt syn tilfredsstillande svara ut. 
 
Konklusjon: 
Kontrollsjefen tilrår kontrollutvalet å ta tilbakemeldinga frå fylkesrådmannen til 
etterretning, men samtidig be fylkesrådmannen evaluere NDLA samarbeidet og 
spesielt selskapsforma i tråd med fylkestinget sitt vedtak, og i samsvar med 
oppsummeringa over. Vidare vil kontrollsjefen også rå kontrollutvalet til eit seinare 
tidspunkt å følgje opp gjennomføringa av tiltaka. 

Forslag til vedtak: 
1. Kontrollutvalet tar tilbakemeldinga frå fylkesrådmannen om oppfølginga av 

rapporten «NDLA 1 og II» til etterretning.  
 
2. Kontrollutvalet ber fylkesrådmannen evaluere NDLA-samarbeidet og 

organiseringa av denne, derunder selskapsforma, i tråd med fylkestinget sitt 
vedtak og intensjon. Kontrollutvalet ber om slik tilbakemelding innan 1. 
november 2018 

 
3. Kontrollutvalet vil elles på eit seinare tidspunkt følgje opp gjennomføringa av 

tiltaka i samsvar med det mottekne tilsvaret. 
 
 
 
 

Tor Harald Hustad 
kontrollsjef 

 
 
 
Vedlegg 
1 Kontrollsjefen sin oppsummering av forvaltningsrevisjonsrapportane NDLA 
2 Tilbakemelding frå administrasjonen 
3 Presentasjon frå fylkesutdanningssjefen 
4 Sakspapir frå behandling i kontrollutvalet i Hordaland f.k - 18.12.17 
5 Sakspapir frå behandling i kontrollutvalet i Hordaland f.k - 07.05.18 
6 Saksdokument i Rogaland f.k 
7 Årsmelding 2017 NDLA 


